
265. DATGANIADAU O FUDDIANT

266.

Gwnaed y datganiadau o ddiddordeb rhagfarnol canlynol, a gadawodd yr Aelodau a
enwir isod y cyfarfod pan ystyriwyd yr eitemau hyn:-

Cynghorydd E Venables — Eitem agenda 6. —

Cynghorydd D White — Eitem agenda 8. — Gan fod perthynas agos yn derbyn gostyngiad
o’r Dreth Gyngor.

Cynghorydd JC Spanswick — Eitem agenda 6. — Gan ei fod yn berchen ar eiddo sy’n
wag ar hyn o bryd ac ar werth ar y farchnad agored. Eitem agenda 8. — Gan fod posibl i
aelod agos o'r teulu fod yn derbyn y Cynllun.

Cynghorydd L Walters — Eitem agenda 6. — Gan ei bod ar hyn o bryd yn y broses o
werthu eiddo sy’n destun Profiant.

CYMERADWYAETH COFNODION

PENDERFYNWYD Y dylid cymeradwyo Cofnodion cyfarfod y Cyngor, dyddiedig
19 Rhagfyr 2018, yn amodol ar y diwygiad canlynol, i'w
fewnosod fel paragraff yn union cyn y penderfyniad ar yr

eitem.

267.

‘Yn olaf, mewn perthynas &’r cynnydd cyffredinol yng
nghostau’r gyllideb gyfalaf, nododd yr Aelod Cabinet dros
Wasanaethau Cymdeithasol a Chymorth Cynnar, na ystyrir
bod y cyllid cyfalaf ychwanegol sydd ei angen ar gyfer rhai
cynlluniau a nodir o fewn y rhaglen (sef cyfanswm o
£800k), yn afresymol at ei gilydd.’

| DDERBYN CYHOEDDIADAU ODDI WRTH:

Maer

Gwnaeth y Maer atgoffa’r Aelodau mai Dydd Gwener yw dyddiad cau’r enwebiadau ar
gyfer Gwobrau Blynyddol Dinasyddiaeth y Maer. Mae’r gwobrau’n agored i bobl sy’n
byw yn y fwrdeistref sirol, yn ogystal & grwpiau a busnesau lleol. Gellir dod o hyd o fwy o
wybodaeth ar wefan Cyngor Bwrdeistref Sirol Pen-y-bont ar Ogwr a gellir lawrlwytho
ffurflen enwebiadau oddi yno. Bydd yr enillwyr yn cael eu hanrhydeddu mewn
digwyddiad ym mis Mawrth.

Ers cyfarfod diwethaf y Cyngor, mae’r Maer a’'i Gydweddog wedi cymryd rhan mewn 9
digwyddiad swyddogol a oedd yn amrywiol a gwahanol ac yn bleserus iawn. Cyfeiriodd
at y canlynol yn arbennig:-

Penblwydd Lily Kennett yn 100 oed. Dywedodd Lily wrthynt am ei gwaith fel
gwniadwraig, sut y bu’'n arddwr brwd a sut y safodd ei harholiadau lefel O pan oedd yn
60 oed.

Cawsant hefyd amser da yng nghwmni preswylwyr cartref gofal Bryn-y-Cae yn eu parti
Nadolig. Cafodd pawb amser gwych gan fwynhau adloniant canwr lleol sy’n dynwared
Elvis Presley yn fawr iawn.

Ar nodyn mwy difrifol, cafodd y Maer yr anrhydedd o gynrychioli’r awdurdod a goleuo
cannwyll yn seremoni Coffau’r Holocost yn Theatr Sony Pen-y-bont fore yma. Dyma
ddigwyddiad ysgytwol sy’n peri i rywun feddwl. Byddai hefyd yn cynrychioli’'r awdurdod
yn nigwyddiad Coffau’r Holocost yng Nghaerdydd dydd Gwener nesaf.

Roedd yn ddrwg gan y Maer glywed am farwolaeth Terry Hacking, cyn Gynghorydd
Bwrdeistref Sirol Pen-y-bont ar Ogwr dros gyfnod y Nadolig. Bu Terry yn aelod mawr ei
barch o’r Cyngor, ac estynnodd ei gydymdeimlad &’i deulu, ac yn arbennig ei wraig Pat a
fu hefyd yn aelod o’r cyngor ar un cyfnod. Gofynnodd i bawb oedd yn bresennol sefyll
am funud o dawelwch er cof am Terry.

Wrth gloi, dywedodd y Maer ei fod ef a’i Gydweddog wedi mynychu’r digwyddiadau
canlynol hefyd yn ddiweddar:

Cyngerdd Ysgol Porthcawl, Pantomeim (Maer) Sleeping Beauty Porthcawl, Brecwast
Clwb Rotari (Siarad), Bore coffi crefft (Sarn), gwobrau’r Arglwydd Raglaw a chodi'r
Faner (LGBT) uwch swyddfeydd Sifig.

Dirprwy Arweinydd

Cyhoeddodd y Dirprwy Arweinydd bod y Cyngor a Cadwch Gymru’n Daclus wedi
gwneud llawer iawn o waith yn ddiweddar i annog mwy o bobl i weithredu fel arwyr
sbwriel.

Roedd yn siwr y byddai Aelodau’n dymuno ymuno ag ef i ddiolch i bawb sydd wedi
camu ymlaen i helpu i ofalu am eu cymunedau lleol.

Rhwng Hydref 2015 a Medi 2018, roedd gwirfoddolwyr wedi treulio’r hyn sydd gyfwerth &
£63,000 ac 8,780 o oriau yn gweithio ar 126 o brosiectau cynefinoedd a bioamrywiaeth
leol.

Darparwyd hyfforddiant i 2,200 o wirfoddolwyr, ac ymgysylltwyd gyda 2,100 o bobl. Bu'r
gwirfoddolwyr yn gyfrifol am gynnal 450 o sesiynau glanhau, mabwysiadu 99 o fannau
gwyrdd, cefnogi 34 o grwpiau cymunedol a chreu 28 o arwyr sbwriel.

Dyma ymdrech wych ac roedd am longyfarch pawb oedd yn rhan o'r gwaith.

Ar nodyn tebyg, efallai y byddai Aelodau yn dymuno clywed am fenter newydd yn ardal
Porthcawl sy’n dod & phum ysgol gynradd ynghyd.

Dan y teitl ‘Love it — Don’t Trash it’, nod y fenter yw dysgu plant i ymfalchio yn eu
cymuned wrth iddynt dyfu, ac i ailgylchu a gwaredu sbwriel yn gyfrifol.

Trefnwyd y fenter mewn partneriaeth & Cadwch Gymru’'n Daclus a Seaquest, ac mae’n
cynnwys sesiynau codi sbwriel lleol a sesiynau glanhau traethau; bydd y plant yn
dadansoddi’r eitemau y maent yn eu casglu ac yn dysgu o ble maent wedi dod, sut 'y
gellir eu hail-ddefnyddio, ac i ble ddylid mynd &’r eitemau i’'w rhwystro rhag llygru’r
amgylchedd.

Mae pecyn adnoddau wedi cael ei ddatblygu i’r ysgolion ei ddefnyddio, a bydd
canlyniadau’r fenter yn cael eu hastudio’n ofalus er mwyn i ni benderfynu a oes modd
ehangu’r fenter.

Dyma fenter gwerth chweil, a byddai’n rhannu mwy o newyddion amdani gyda’r Aelodau
wrth i bethau ddatblygu.

Aelod Cabinet - Cymunedau

Roedd yr Aelod Cabinet dros Gymunedau yn falch cael hysbysu’r Aelodau bod pob un
o’r pedwar prosiect priffyrdd a thrafnidiaeth a gyflwynwyd ar gyfer ystyriaeth yn rownd
dau o’r Rhaglen Cronfa Trafnidiaeth Leol wedi bod yn llwyddiannus. Mae hyn ar ben
rhaglen £2.5m i gryfhau pontydd a fydd yn targedu dwy bont ym Melin Ifan Ddu.

Mae Llywodraeth Cymru wedi cadarnhau y bydd yn darparu £60,000 ar gyfer pont ffordd
Penprysg ym Mhencoed, £40,000 ar gyfer gwella cyffordd Heol Simonston a Heol
Coychurch, £25,000 ar gyfer gwelliannau ar hyd yr A4063 rhwng Sarn a Maesteg, a
£25,000 pellach ar gyfer gwelliannau amrywiol i goridorau bysiau.

Yn Ol telerau’r cyllid, mae’n rhaid defnyddio’r arian cyn diwedd mis Mawrth, ac felly bydd
y gwaith yn digwydd yn sydyn iawn er mwyn cadw at y dyddiad cau.

Yn y cyfamser, mae’r gwaith ar bontydd ym Melin Ifan Ddu yn sicrhau y bydd cerbydau
trwm yn gallu parhau i ddefnyddio’r ffordd allweddol hon. Bydd yn cefnogi masnachwyr a
thrigolion y dyffryn fel ei gilydd, ac yn sicrhau bod y ffordd gymunedol bwysig a
phoblogaidd hon yn ddiogel i'w defnyddio.

Yn ddiweddar, bu inni gyflwyno ein prosiectau & blaenoriaeth ar gyfer Cronfa
Drafnidiaeth Leol 2019-20, ac felly roedd yn gobeithio cael mwy o newyddion da i
Aelodau cyn hir.

Mae Heddlu De Cymru’n cynnal ymgynghoriad eang i'w helpu i ddeall pryderon lleol
wrth iddynt geisio sicrhau cymunedau mwy diogel, a byddent yn hoffi eich help.

Maent yn gofyn i bobl rannu eu safbwyntiau, profiadau a chanfyddiadau, ac i chwarae rol
uniongyrchol o ran eu helpu i ddatblygu a llunio eu gwasanaethau. Gallwch wneud hyn
drwy lenwi arolwg byr, sydd ar gael yn Gymraeg a Saesneg.

Mae manylion llawn ar wefan Heddlu De Cymru, yn ogystal & dolenni ar-lein i'r holiadur
a manylion am ddulliau gwahanol o’i lenwi.

Efallai y byddai gan Aelodau ddiddordeb mewn clywed am ymdrechion diweddaraf y
Bartneriaeth Diogelwch Cymunedol i fynd i'r afael ag ymddygiad gwrthgymdeithasol yng
nghanol tref Pen-y-bont ar Ogwr.

Er mwyn sicrhau ymateb effeithiol a rhoi sicrwydd i berchnogion busnes a’r gymuned
ehangach, mae cynllun ‘rhoi gwybod’ wedi cael ei lansio sy’n annog pobl i roi gwybod
am bob achos o ymddygiad gwrthgymdeithasol.

Rydym yn cynnal sesiynau ymwybyddiaeth rheolaidd mewn lleoliadau ynghanol y dref,
ac yn cynnal arolwg gyda’r bwriad o ddarparu mynediad haws at gyfleoedd addysg,
hyfforddiant a chyflogaeth.

Mae’r Zone a thim Wallich Rough Sleeper yn estyn cymorth i’'r digartref a’r sawl sy’n
cysgu allan, ac mae ein timau Strydoedd Glanach yn ymateb i bob adroddiad o graffiti a
sbwriel.

Mae Swyddogion Trwyddedu’n gweithio gyda busnesau lleol ynghylch gwerthu alcohol
mewn tafarnau, siopau a chlybiau, ac rydym yn dosbarthu taflenni i atgoffa masnachwyr
ynghylch risg gwerthu alcohol i rai sydd dan oed neu drwy ddirprwy yn ogystal & chynnal
ymarferion prawf-brynu.

Rydym yn gweithio gyda gyrwyr tasi ar hyfforddiant llinellau sirol, ac mae ein huned
CCTV yn darparu monitro ychwanegol. Mae arolwg o oleuadau stryd yn ein helpu i nodi
pa ardaloedd sydd angen eu gwella.

Mae nifer wedi cael eu harestio am droseddau fel dwyn o siopau, cyflenwi a meddu ar
gyffuriau, a chyflwynwyd pum gorchymyn ymddygiad troseddol sy’n atal unigolion
penodol rhag dod i ganol y dref neu fynd i mewn i rai siopau penodol.

Mae’r Gorchymyn Diogelu Ardaloedd Cyhoeddus yn cael ei roi ar waith wrth atafaelu
alcohol lle bo hynny’n briodol, ac mae presenoldeb yr heddlu’'n fwy gweladwy. Yn olaf,
mae grwp CF31 BID wedi recriwtio marsial stryd canol tref yn ddiweddar, ac maent yn
hyrwyddo cynllun diogelwch Storenet.

Roedd yn gobeithio’n fuan gallu dod & gwybodaeth bellach i'r aelodau ynghylch sut
mae’r ymdrechion hyn yn dwyn ffrwyth.

Aelod Cabinet — Gwasanaethau Cymdeithasol a Chymorth Cynnar

Roedd gan yr Aelod Cabinet dros Wasanaethau Cymdeithasol a Chymorth Cynnar
newyddion ardderchog i'w rannu gydag Aelodau. Yn dilyn ymgynghoriad eang, rydym
wedi gallu adolygu ein cynlluniau ar gyfer cartref gofal Ty Cwm Ogwr ym Mhantyrawel,
ac wedi llwyddo i gael darparwr annibynnol profiadol, Ashville Residential Ltd i gymryd
drosodd y gwaith o redeg y cartref.

Mae hyn wrth gwrs yn golygu nad oes raid i breswylwyr Ty Cwm Ogwr symud i lety
amgen. Mae swyddi’r staff hefyd wedi’'u diogelu.

Ymbhellach, rydym wedi gallu cadw gwasanaethau llety hanfodol yng Nghwm Ogwr gan
ddatblygu’r gallu i gyflwyno gwasanaethau newydd wrth i anghenion a gofynion newid
dros amser.

Bydd Aelodau’n ymwybodol bod y cynnig i gau yn ffurfio rhan o’n cynlluniau ail-fodelu.
Mae’r Aelod yn falch ein bod wedi gallu ail-ymweld &’r cynlluniau, ac wedi datblygu ateb
amgen yn llwyddiannus a fydd yn ein galluogi i gadw’r cartref ar agor ond hefyd i sicrhau
canlyniadau y dymunwn eu gweld.

Gofynnodd i fwy o Aelodau wirfoddoli i gymryd rhan yn ein rota o ymweliadau rheolaidd
a sefydliadau gofal cymdeithasol. Mae'r ymweliadau hyn yn cyfrannu at ddiogelu
oedolion, plant a phobl ifanc sy’n agored i niwed, ac yn helpu sicrhau bod gofal o
ansawdd yn bodloni eu hanghenion.

Fel monitro contract trylwyr, gwiriadau iechyd a diogelwch, ymweliadau statudol
annibynnol ac arolygiadau gan Arolygiaeth Gofal Cymru, mae’r ymweliadau rota yn
ffurfio rhan bwysig o’'n gweithdrefnau sicrhau ansawdd.

Maent yn rhoi cyfle i aelodau gwrdd & phobl a gwrando ar eu barn ynghylch y
gwasanaeth a dderbyniant. Mae 40 o sefydliadau gofal cymdeithasol ar y rota
presennol, 16 yn cael eu cynnal gan yr awdurdod lleol a 24 o rai annibynnol. Mae
aelodau’n ymweld mewn timau o ddau, ac rydym yn ceisio cynnal un ymweliad y mis.

Pum tim yn unig sydd yn y rota presennol, felly mae angen mwy o wirfoddolwyr. Darperir
arweiniad a hyfforddiant llawn i bawb sy’n cymryd rhan, ac anfonir e-bost atoch yn fuan
a fydd yn rhoi mwy o fanylion.

Bydd y rota newydd yn dechrau yn Ebirill, ac felly roedd yn gobeithio y byddai Aelodau’n
gallu cefnogi’r cais pwysig hwn.

Ynghyd ag aelodau eraill o’r Cabinet, cefais y pleser yn ddiweddar o gwrdd & rhai o’n
gofalwyr maeth lleol, ac roeddem yn gallu trafod eu profiadau ac ystod eang o faterion.

Buom yn siarad am eu profiadau fel gofalwyr maeth, a’'u rhesymau a’u cymhelliant dros
ymgymryd &'r gwaith pwysig hwn.

Roedd yn brofiad hynod o ddefnyddiol, a rhoddodd gyfle i ni ddeall pethau’n well a chael
adborth gwerthfawr. Byddwn nawr yn ceisio defnyddio’r hyn a ddysgwyd gennym wrth i
ni fynd ati i ddatblygu a gwella’r gwasanaeth maethu.

Mae gofalwyr maeth yn gwneud gwaith hanfodol pwysig wrth roi’r cychwyn gorau posibl i
blant a phobl ifanc difreintiedig, ac rwy’n gobeithio bydd aelodau yn helpu i hyrwyddo’r
gwasanaeth a’r angen i fwy o ofalwyr maeth i gynnig eu hunain.

Wrth gloi, dywedodd yr Aelod Cabinet dros Wasanaethau Cymdeithasol a Chymorth
cynnar bod manylion llawn ar gael ar wefan y cyngor.

Aelod Cabinet — Llesiant a Chenedlaethau’r Dyfodol

Roedd yr Aelod Cabinet dros Lesiant a Chenedlaethau’r Dyfodol yn meddwl y byddai
gan Aelodau ddiddordeb clywed bod strategaeth newydd wedi’i datblygu i helpu
rhwystro digartrefedd ym Mwrdeistref Sirol Pen-y-bont ar Ogwr, a bod gofyn i’ch
preswylwyr roi eu barn ar hynny.

Cyd-gynhyrchwyd y strategaeth gyda landlordiaid, defnyddwyr gwasanaeth, y trydydd
sector ac adrannau amrywiol o’r cyngor yn cyflwyno eu syniadau.

Mae’r strategaeth yn nodi sut mae’r Cyngor yn bwriadu rhwystro digartrefedd, boed
hynny’n ddigartrefedd cudd neu bobl sy’n cysgu allan.

Mae’n ceisio ei gwneud yn haws i bobl sy’n wynebu digartrefedd gael mynediad at
wasanaethau cefnogi — er enghraifft, y cynllun ‘drysau cynnar’ sy’n helpu trigolion sy’n
cael trafferth talu rhent, y gwasanaeth cyfryngu teuluol sy’n arbenigo mewn gwella
cydberthnasau o fewn teuluoedd, pan fydd person ifanc 16-25 oed yn ddigartref neu
mewn perygl o ddod yn ddigartref, a’r Cynllun Bwrdd Bond sy’n cynorthwyo’r bobl ar
incwm isel i ganfod a sicrhau llety preifat ar rent.

Efallai y bydd Aelodau hefyd yn falch nodi bod y tim Atebion Tai yn ddiweddar wedi
recriwtio gweithiwr allgymorth iechyd meddwl i weithio gyda thrigolion sy’n ddigartref
neu’n wynebu digartrefedd, ac sydd angen cymorth penodol.

Fel y gwyddoch, mae yna resymau cymhleth yn aml pam fod pobl yn dod yn ddigartref
neu’n parhau’n ddigartref. Un o amcanion y strategaeth hon yw sicrhau bod modd cael
gafael ar atebion yn rhwydd, eu bod ar gael i bawb a’u bod yn ateb anghenion y bobl
sy’n eu defnyddio.

Roedd hi hefyd yn awyddus i rannu gwybodaeth gydag Aelodau am fenter newydd a
lansiwyd yr wythnos diwethaf, yn y gobaith y byddent am rannu hynny gyda’u hetholwyr.

Mae’r Cyngor wedi ymuno & Chanolfan Gofalwyr Pen-y-bont ar Ogwr, Neuadd
Evergreen ac Ymddiriedolaeth Ddiwylliannol Awen i sefydlu Cor Gofalwyr cyntaf y
Fwrdeistref Sirol.

Bwriedir i'r cér fod yn hwyl ac yn anffurfiol. Bydd yn rhoi cyfle i bobl sy’n gofalu am
ffrindiau neu aelodau o'r teulu fynd allan, mwynhau eu hunain a chwrdd ag eraill sy'n
rhannu profiadau tebyg.

Dan arweiniad y cyfarwyddwr cerdd, 1zzie Thomas, bydd y cér yn cwrdd yn Neuadd
Evergreen bob Dydd Llun rhwng 11y bore a 1y prynhawn.

Mae croeso i holl ofalwyr ddod draw i'r sesiynau, ac roedd yr Aelod Cabinet yn siwr y
byddai pawb yn clywed mwy am y Cér Gofalwyr wrth i’r aelodaeth gynyddu.

Yn olaf, mae Grwp Caredigrwydd Digymell Cyn-filwyr Anabl Pen-y-bont ar Ogwr yn
cefnogi noson ‘cor roc’ ar ran Gofalwyr Ifanc Pen-y-bont ar Ogwr.

Bydd y Coér Roc yn perfformio ynghyd &’r Big Fat Blues Band yng Ngholeg Pen-y-bont ar
Ogwr ar 8 Chwefror, ac mae croeso i Gynghorwyr ddod draw i gefnogi’r digwyddiad.

Mae’r tocynnau’n costio £7 ac ar gael drwy gysylltu & Nicola Bunston yn Adran
Cydraddoldebau’r Cyngor.

Aelod Cabinet — Addysg ac Adfywio

Awgrymodd yr Aelod Cabinet dros Addysg ac Adfywio y byddai Aelodau efallai’n
dymuno atgoffa eu hetholwyr bod ceisiadau ar-lein bellach ar agor i blant sy’n chwilio am
lefydd meithrin ledled y Fwrdeistref Sirol.

Mae’r llefydd meithrin i blant a fydd yn dechrau’r ysgol yn llawn amser ym Medi 2019, a
hefyd i blant a fydd yn mynychu’n rhan-amser o lonawr i Ebrill 2020.

Gellir cyflwyno cais mewn dull cyfleus a rhwydd drwy gofrestru am ‘Fy Nghyfrif’ yn rhad
ac am ddim ar wefan y cyngor, yna cyflwyno ffurflen ar-lein cyn y dyddiad cau, 25
Mawrth.

Mae ffurflenni papur traddodiadol yn dal i fod ar gael, ond mae cyflwyno cais ar-lein yn
gwneud y broses derbyniadau ysgol yn rhwyddach o lawer, a hefyd yn galluogi pobl i
ddefnyddio Fy Nghyfrif i reoli pethau fel y dreth gyngor a budd-daliadau tai.

Mae mwy o elfennau yn cael eu hychwanegu at Fy Nghyfrif a fydd yn ei gwneud yn
haws fyth i gael mynediad at wasanaethau ac i wneud busnes gyda’r Cyngor, felly roedd
yn gobeithio bod Aelodau yn annog pobl yn eu wardiau i gofrestru.

Bob blwyddyn, mae Fforwm Busnes Pen-y-bont ar Ogwr yn cynnal digwyddiadau
brecwast Dydd Gwyl Dewi, ac eleni, bydd yn digwydd yng Ngwesty Coed-Y-Mwstwr yn
Llangrallo.

Bydd seren rygbi Cymru Ryan Jones yn ymuno a chynrychiolwyr o fusnesau lleol yn 'y
digwyddiad i siarad am ei yrfa a’i Iwyddiant fel cyn-gapten Cymru ac aelod o garfan y
Llewod.

Mae gan Fforwm Busnes Pen-y-bont ar Ogwr fwy na 900 o aelodau ac mae’n cynnig
llais cyfunol i gwmniau lleol o bob maint a sector o fewn y fwrdeistref sirol. Mae’r
digwyddiad brecwast yn cynnig cyfle gwych iddynt rwydweithio a derbyn cymorth a
chyngor ar gyfer datblygu a thyfu.

| gloi, awgrymodd y byddai Aelodau am roi gwybod i fusnesau yn eu wardiau am y
digwyddiad ac am waith y fforwm. Mae manylion llawn ar wefan Fforwm Busnes Pen-y-
bont ar Ogwr.

Prif Weithredwr Dros Dro

Dywedodd y Prif Weithredwr Dros Dro mai un o’r pethau y mae am ei gefnogi a’i
hyrwyddo yw gwaith y Cyngor leuenctid.

Roedd y Prif Weithredwr Dros Dro a’r Arweinydd wedi cwrdd &'r Maes leuenctid, Lewis
Pilliner, yn ddiweddar, ac roedd yn falch cael ymuno & Lindsay Harvey, ein
Cyfarwyddwr Corfforaethol dros Addysg a Chymorth i Deuluoedd, yng nghyfarfod mwyaf
diweddar y Cyngor leuenctid, a gynhaliwyd wrth gwrs yn Siambr y Cyngor.

Roedd yn awyddus iawn ein bod yn cefnogi'r Maes leuenctid gyda’i brif flaenoriaethau ar
gyfer y flwyddyn, a’n bod hefyd yn ymgysyllitu’'n fwy effeithiol gyda’r Cyngor leuenctid ar
faterion sydd o ddiddordeb i bawb.

“Mae fy mhrofiad o weithio ac ymgynghori & phobl ifanc wedi dangos bod hynny’n
cyfrannu dimensiwn pwysig a chall at y broses o lunio busnes y cyngor.

Rwyf o’r farn y gallai ymgysylltu’n agosach & hyn fodd yn fuddiol i bawb.”

Eleni, mae’r Maes leuenctid wedi nodi iechyd meddw! pobl ifanc fel blaenoriaeth
allweddol, yn enwedig mewn cysylltiad & materion fel straen arholiadau.

Mae ef hefyd wedi blaenoriaethu ffyrdd o gynyddu ail-gylchu mewn ysgolion, a chynnal
‘diwrnod democratiaeth’ i ddatblygu gwell dealltwriaeth o’r system wleidyddol, ac i
hyrwyddo’r pwysigrwydd o ddweud eich dweud a defnyddio eich pleidlais.

Mae gwybodaeth o wefan Ystadegau Cymru Llywodraeth Cymru yn awgrymu bod tua
14,000 o bobl rhwng 16 a 24 yn byw yn y Fwrdeistref Sirol ar hyn o bryd.

Mae hyn yn rhoi cyfle i Aelodau etholedig gyfrannu’n uniongyrchol at gefnogi a
datblygu’r digwyddiad pwysig hwn, a helpu meithrin mwy o ddiddordeb mewn
democratiaeth leol.

Bwriedir cynnal Dawns leuenctid y Maer ym mis Medi yn yr Hi-Tide ym Mhorthcawl, ac
roedd y Prif Weithredwr Dros Dro’n sicr y byddai aelodau eisiau dangos eu cefnogaeth
i'r digwyddiad hwn hefyd.

Rydym eisoes wedi nodi yr hoffem weld mwy o adborth o’r Cyngor leuenctid ar
ymarferion ymgynghori allweddol fel cymorthdaliadau bysiau, parciau a thaliadau caeau
chwarae, a’r strategaeth ddigartrefedd arfaethedig.

Er mai cynrychiolwyr o ysgolion cynradd ac uwchradd lleol sy’'n eistedd ar y Cyngor
leuenctid, roedd eu trafodaethau aeddfed a chraff ar bynciau fel tlodi misglwyf a Brexit
wedi creu cryn argraff arno.

Nid oes amheuaeth ganddo na fydd rhai o’r bobl ifanc hynny mewn blynyddoedd i ddod
yn sefyll lle mae Aelodau/Swyddogion ar hyn o bryd, ac y byddant yn gwneud y
penderfyniadau anodd a fydd yn arwain Bwrdeistref Sirol Pen-y-bont ar Ogwr i'r dyfodol.

Ychwanegodd eu bod yn glod i'r Cyngor a’r Fwrdeistref Sirol, ac y byddai’n
gwerthfawrogi'n fawr unrhyw gymorth y gallai Aelodau etholedig ei gynnig iddynt gan y
byddai hynny’n fuddsoddiad gwerthfawr hefyd.

Swyddog Monitro

Gwnaeth y Swyddog Monitro ddau gyhoeddiad fel a ganlyn:-

Derbyniwyd cais gan Arweinydd Grwp Annibynwyr Llynfi i'r Cynghorydd Keith Edwards
ildio ei sedd ar Bwyllgor Trosolwg a Chraffu Pwnc 1 ac yn hytrach, dod yn aelod o
Bwyllgor Trosolwg a Chraffu Pwnc 3.

| wireddu hyn, bydd y Cynghorydd Tom Beedle yn ildio ei sedd ar Bwyllgor Trosolwg a
Chraffu Pwnc 3 ac yn dod yn aelod o Bwyllgor Trosolwg a Chraffu Pwnc 1.

Mae hyn yn golygu bod Aelodau o’r un grivp gwleidyddol yn cyfnewid rolau, ac felly ni
fydd yn effeithio ar gydbwysedd gwleidyddol cyffredinol y Pwyligorau.

Bu’n rhaid newid tri dyddiad ar gyfer Pwyllgorau Trosolwg a Chraffu fel a ganlyn, er
mwyn sicrhau bod yr holl rai gaiff wahoddiad yn gallu mynychu’r cyfarfodydd:-

Pwyllgor Trosolwg a Chraffu Pwnc 2 wedi symud o 29 lonawr i 13 Chwefror 2019 -
briffiad cyngyfarfod am 9.30am a’r cyfarfod i ddechrau am 10.00am.

Pwyllgor Trosolwg a Chraffu Pwnc 2 wedi symud o 30 Ebrill i 15 Ebrill 2019 - briffiad
cyngyfarfod am 9.30am a’r cyfarfod i ddechrau am 10.00am.

Pwyllgor Trosolwg a Chraffu Pwnc 3 wedi symud o 26 Chwefror i 25 Chwefror 2019 -
briffiad cyngyfarfod am 9.30am a’r cyfarfod i ddechrau am 10.00am.

Mae aelodau’r ddau Bwyllgor wedi cael blaen-rybudd o’r newidiadau tebygol drwy e-
bost, ac mae Cadeiryddion y ddau bwyllgor wedi cytuno newid y dyddiadau am y
rheswm a roddwyd.

Mae calendrau electronig Aelodau a Swyddogion priodol hefyd wedi’'u diweddaru gyda
dyddiadau newydd cyfarfodydd y Pwyllgorau hyn.

| DDERBYN ADRODDIAD YR ARWEINYDD

Adroddodd yr Arweinydd ei fod yn gwerthfawrogi’n fawr y cyfle i fynychu Diwrnod
Coffau’r Holocost, a nodwyd ynghynt eleni gyda digwyddiad i'r cyhoedd yn rhad ac am
ddim a drefnwyd mewn partneriaeth & Choleg Pen-y-bont ar Ogwr.

Y thema eleni yw ‘cipio o gartref’, ac roedd digwyddiad eleni yn annog pobl i fyfyrio ar
ganlyniadau posibl cipio o gartref a sut mae hynny’'n rhan o’r trawma y mae unrhyw un
sy’n profi erlyniaeth a hil-laddiad yn ei wynebu.

Dywedodd na fyddai fyth yn anghofio clywed y siaradwr gwadd, Jean-Paul Samputu, a
oroesodd yr hil-laddiad yn erbyn y Tutsi yn Rwanda yn 1994.

Collodd Jean-Paul ei rieni a thri brawd a chwaer yn ystod yr hil-laddiad, ac fel llysgennad
diwylliannol i Rwanda, mae wedi ymroddi i bregethu neges o obaith, maddeuant, cymod
a chariad.

Mae’n areithiwr ysbrydoledig, ac roedd yr Arweinydd yn ddiolchgar iddo am ddod atom i
rannu ei brofiadau.

Diolchodd yr Arweinydd i bawb a helpodd i drefnu’r digwyddiad pwysig hwn, gan
gynnwys myfyrwyr o Goleg Pen-y-bont ar Ogwr a lywiodd y seremoni ac a berfformiodd
ynddi.

Roedd yn sicr y byddai’'r Aelodau wedi gweld adroddiadau newyddion diweddar yn
disgrifio sut mae Bridgend Ford, ein cyflogwr sector preifat mwyaf, yn cyfarfod ag
undebau llafur i drafod y posibilrwydd o golli swyddi.

Mae Cyngor Bwrdeistref Sirol Pen-y-bont ar Ogwr yn cymryd camau i gefnogi’'r sefydliad
a’i weithwyr, ac mae’r Arweinydd wedi cysylltu ag uwch reolwyr yn vy ffatri i gynnig
unrhyw help a chymorth posibl.

Rydym yn gwneud popeth o fewn ein gallu i gefnogi Bridgend Ford gan obeithio osgoi
colli unrhyw swyddi, ond yn y cyfamser, mae’n gwneud synnwyr i gynllunio ymlaen fel
cam rhagofalus.

Gyda hyn mewn golwg, mae’r Cyngor hefyd wedi cysylltu & swyddogion Llywodraeth
Cymru gyda chynigion ar gyfer creu tim ymateb arbenigol. Bydd y tim hwnnw wedyn yn
gallu gweithredu pe na fyddai modd osgoi colli nifer o swyddi.

Bydd y Cyngor yn gweithio’n agos iawn gyda sefydliadau partner fel Busnes Cymru,
Gyrfa Cymru, Adran Gwaith a Phensiynau a Chanolfan Byd Gwaith.

Megis dechrau y mae’r trafodaethau ar hyn o bryd, ond y gobaith yw y gall Llywodraeth
Cymru a Llywodraeth y DU wneud popeth o fewn eu gallu i gefnogi Bridgend Ford.

Ychwanegodd bod angen i ni gyd gydweithio er mwyn diogelu swyddi a bywoliaeth y
staff, ac y byddai’n rhoi gwybodaeth bellach i Aelodau wrth i’r sefyllfa hon ddatblygu.

Yn olaf, adroddodd yr Arweinydd bod adroddiad wedi ymddangos yn y Cyfryngau
Cymdeithasol bod Sony UK yn symud ei bencadlys yn y DU i osgoi aflonyddwch yn sgil
Brexit. Credwn fod y stori’n cyfeirio at bencadlys Sony yn Weybridge, Surrey.

TRETH Y CYNGOR: GOSTYNGIAD DEWISOL TRETH Y CYNGOR AR EIDDO GWAG
AC AlL GARTREFI

Cyflwynodd y Pennaeth Cyllid a Swyddog S151 adroddiad, yn cynnig bod y Cyngor yn
addasu lefel gostyngiad Treth y Cyngor sydd ar gael ar eiddo gwag (ac ail gartrefi) a
hynny o 1 Ebrill 2019.

Fel y nodir yn y cefndir dan baragraff 3 yr adroddiad, mae Deddf Llywodraeth Leol 2003
yn rhoi’r hawl i awdurdodau lleol ostwng neu ddileu’r gostyngiad 50% ar Dreth y Cyngor
ar eiddo gwag neu eiddo heb ei ddodrefnu, ar 8l i'r cyfnod eithrio llawn o 6 mis ddod i
ben. Gelwir eiddo o’r fath yn eiddo Dosbarth C.

Hyd yma, mae Cyngor Bwrdeistref Sirol Pen-y-bont ar Ogwr wedi caniatau gostyngiad o
50% ar eiddo o’r fath, ond dim ond tua 10 awdurdod lleol sy’n parhau i wneud hynny.

Ar hyn o bryd, mae tua 1,244 o bobl sy’n talu'’r dreth cyngor ledled y Fwrdeistref Sirol yn
manteisio ar y gostyngiad hwn. Os gaiff y gostyngiad ei ddileu, bydd yn rhaid i’r bobl hyn
wedyn dalu’r gyfradd lawn 100% ar 6l i'r cyfnod chwe mis ddod i ben.

Esboniodd y Rheolwr Grwp — Cynllunio Ariannol a Rheoli’r Gyllideb, mewn perthynas ag
ail gartrefi gwag, ond gyda dodrefn, nad oedd y Cyngor wedi caniatau unrhyw ostyngiad
i'r rhain ers Ebrill 2000, ac nad oedd yn bwriadu gwneud hynny ychwaith.

Esboniodd bod y Cyngor ar hyn o bryd yn rhoi gostyngiad 50% i bobl sy’n talu’r dreth
cyngor yn achos eiddo sy’n syrthio i'r categoriau a amlinellwyd ym mharagraff 4.1 yr
adroddiad.

Mae’r cynnig nawr i ddileu’r gostyngiad 50% hwn a chodi 100% o dreth y cyngor o Ebrill
20109.

Mae hyn yn cysylltu gyda Strategaeth Eiddo Gwag y Cyngor, a’r gobaith yw y bydd yn
annog pobl sy’n talu treth y cyngor i beidio & gadael eiddo yn wag neu mewn cyflwr
gwael.

Yn nhermau goblygiadau ariannol yr adroddiad, cadarnhaodd y Rheolwr Grvp —
Cynllunio Ariannol a Rheoli’r Gyllideb bod paragraff 8.2 yr adroddiad yn nodi’r arian
ychwanegol mwyaf y gallai'r Cyngor ei gynhyrchu o’r newid yn y polisi, er y pwysleisiodd
bod hyn yn defnyddio tybiaethau cyffredinol ynghylch bandio a chasglu. Mae’r swm yn
tybio y llwyddir i gasglu 100% ac nid yw hynny’n realistig, yn enwedig ynghylch eiddo
gwag sy’n arbennig o heriol o ran casglu. Wrth gloi, ychwanegodd y gallai hynny
waethygu pan gaiff cosb o garchar am fethu talu treth y cyngor ei ddileu o Ebrill 2019
ymlaen.

Wrth ystyried y darpariaethau a wneir ym mharagraff 4.1 yr adroddiad, lle mae Cyngor
Bwrdeistref Sirol Pen-y-bont ar Ogwr yn rhoi gostyngiad 50% i eiddo Treth y Cyngor sy’n
dal yn wag oherwydd y rhesymau a nodwyd yn rhan hon yr adroddiad, teimlai Aelod y
dylid ystyried cadw’r gostyngiad yn achos eiddo sy’n destun profiant, ar 6l cyfnod o 6
mis.

Wedi trafodaethau pellach ar y mater hwn,

PENDERFYNWYD: Y dylid gohirio’r adroddiad hyd gyfarfod arferol nesaf y Cyngor, er
mwyn ceisio cyngor technegol ac eglurder pellach ar
ddosbarthiadau Eithriadau a Gostyngiadau Treth y Cyngor mewn
perthynas ag eiddo gwag sy’n destun Profiant.

DIWYGIO 2019-20 SYLFAEN TRETH Y CYNGOR AR GYFER CYNGHORAU
CYMUNED CEEN CRIBWR, CWM GARW, LLANGYNWYD ISAF A LLANSANTFFRAID

Cyflwynodd y Pennaeth Cyllid Dros Dro a’r Swyddog S151 adroddiad, er mwyn rhoi
ffigurau sylfaen Treth y Cyngor diwygiedig 2019-20 i bedwar Cyngor Cymuned i'r
Cyngor ar gyfer eu hail-gymeradwyo.

Dywedodd y Rheolwr Grnwp — Cynllunio Ariannol a Rheoli’r Gyllideb wrth yr Aelodau bod
adroddiad wedi’'i ddwyn gerbron y Cyngor ar 21 Tachwedd 2018, i osod a chymeradwyo
sylfaen treth y Cyngor 2019-20 i'r Cyngor yn ei gyfanrwydd a Chynghorau Cymunedol
unigol.

Ers hynny, daeth i'r amlwg bod sylfaen treth gyffredinol y Cyngor yn gywir ar sail
grynswth a sail net, ond o’'u cymryd yn unigol, nad oedd sylfeini treth Cynghorau
Cymuned unigol gyfwerth &'r cyfanswm oherwydd mecanweithiau talgrynnu. O
ganlyniad, mae’r Cyngor wedi gorfod diwygio sylfaen treth y pedwar Cyngor Cymuned a
amlinellir yn yr adroddiad. Mae’r newidiadau yn un pwynt degol yr un ac mae’n bwysig
nodi nad yw hynny’n effeithio ar faint y praesept y byddant yn ei gasglu.

Mae’r tabl o fewn paragraff 4.1 yr adroddiad yn dangos y sylfaen treth wedi'i ddiwygio i'r
pedwar Cyngor Cymuned hwn, ac mae Atodiad A i'r adroddiad y darparu’r darlun
diwygiedig cyfan i holl Gynghorau Tref a Chymuned.

PENDERFYNWYD: Bod y Cyngor yn cymeradwyo Atodiad A yr adroddiad, sy’n
cynnwys sylfaen treth ddiwygiedig Cynghorau Cymuned Cefn
Cribwr, Cwm Garw, Llangynwyd Isaf a Llanstantffraid.

CYNLLUN GOSTYNGIADAU'R DRETH GYNGOR 2019-20

Cyflwynodd y Pennaeth Cyllid Dros Dro adroddiad, er mwyn darparu gwybodaeth i'r
Cyngor ynghylch gweithredu Cynllun Gostyngiadau’r Dreth Gyngor (CTR) 2019-29, yr
angen i fabwysiadu cynllun CTR erbyn 31 lonawr 2019 ynghyd &’r goblygiadau cyllido.

Roedd yr adroddiad yn amlinellu gwybodaeth gefndir, ac yna’r cadarnhau bod y Cynllun
CTR yng Nghymru yn dilyn rheoliadau a wnaed dan Atodlen 1B o Ddeddf Cyllid
Llywodraeth Leol 1992 (fel y cafodd ei fewnosod gan Ddeddf Cyllid Llywodraeth Leol
2012).

Nododd y Rheolwr Budd-daliadau ac Asesiadau Ariannol, bod y Cynulliad ar 27
Tachwedd 2013 wedi nodi rheoliadau sy’n gweithredu’r trefniadau i gefnogi’r rheiny a
fydd yn talu treth y cyngor. Mae’r rheoliadau (Rheoliadau Cynlluniau Gostyngiadau’r
Dreth Cyngor a Gofynion Rhagnodedig (Cymru) 2013 a Rheoliadau Cynlluniau
Gostyngiadau’r Dreth Cyngor (Cynllun diofyn) (Cymru) 2013) yn nodi prif nodweddion y
cynllun i'w mabwysiadu gan holl gynghorau yng Nghymru. Gwnaed man addasiadau i’r
rheoliadau hyn ym mhob flwyddyn ariannol.

Mae Rheoliadau Cynlluniau Gostyngiadau’r Dreth Gyngor (Gofynion Rhagnodedig a’r
Cynllun Diofyn) (Cymru) (Diwygio) 2019 wedi’u nodi erbyn hyn. Mae’r rheoliadau hyn yn
uwchraddio’r ffigurau ariannol a ddefnyddir yn y cynlluniau CTR ac yn gwneud
addasiadau i:

¢ Adlewyrchu newidiadau a wnaed i'r system budd-daliadau mewn perthynas a
Lwfans Cyflogaeth a Chymorth. Bydd Rheoliadau 2013 yn parhau i gyfeirio at
y Gydran Gweithgaredd sy’n Gysylltiedig & Gwaith a fydd yn parhau i gael ei
thalu i rai ymgeiswyr.

11



CYNGOR - DYDD MERCHER, 23 IONAWR 2019

272.

¢ Gwneud newidiadau i adlewyrchu'r trefniadau darparu gwasanaeth newydd
yn dilyn Deddf Rheoleiddio ac Arolygu Gofal Cymdeithasol (Cymru) 2016.

¢ Gwneud newidiadau i fynd i'r afael ag anghysondeb o fewn geiriad y
darpariaethau diwygiedig yn Rheoliadau Cynlluniau Gostyngiadau’r Dreth
Gyngor (Gofynion Rhagnodedig a'r Cynllun Diofyn (Cymru) (Diwygio) 2017
mewn perthynas a darpariaethau newid mewn amgylchiadau.

¢ Gwneud nifer o newidiadau mewn perthynas a thaliadau sy’n cael eu diystyru
ar gyfer dibenion cyfrifo ‘incwm’ a/neu ‘gyfalaf’. Mae hyn yn cynnwys y taliad
cymorth profedigaeth newydd ymhlith eraill.

Nid yw’r rheoliadau newydd yn cynnwys unrhyw newidiadau sylweddol i'r cynllun
presennol, o safbwynt y sawl sy’n ymgeisio, ac mae lefel uchaf y cymorth y gall
ymgeiswyr cymwys ei dderbyn yn parhau i fod yn 100%.

Mae Paragraff 4.6 yr adroddiad yn nodi, o fewn y Rheoliadau Gofynion Rhagnodedig,
bod gan y Cyngor ychydig o ddisgresiwn i ganiatau elfennau dewisol sy’n fwy hael na
rhai’r cynllun cenedlaethol, ac mae adran hon yr adroddiad yn rhoi enghreifftiau o hyn..

Ychwanegodd y Rheolwr Budd-daliadau ac Asesiadau Ariannol y rheoliadau perthnasol
sydd eu hangen sef bod y Cyngor yn mabwysiadu Cynllun CTR erbyn 31 lonawr 2019.

Mae Paragraff 4.14 yr adroddiad yn amlinellu rhai Materion Pwysig er ystyriaeth, gan
gadarnhau bod yn rhaid i'r Cyngor benderfynu a ddylai ddileu neu ddiwygio ei gynllun
CTR, a bod rheidrwydd arno i gynnal cynllun yn 6l gofynion y Rheoliadau uchod. Mae'’r
rhwymedigaeth yn ddyletswydd statudol ac yn gymwys hyd yn oed os nad yw'r Cyngor
yn dewis defnyddio unrhyw rai o’r camau disgresiwn sydd ar gael iddo.

Ychwanegodd y Rheolwr Budd-daliadau ac Asesiadau Ariannol mai dull y Cyngor o
ymdrin &’r camau disgresiwn sydd ar gael, oedd dilyn yr argymhellion yn Nhabl 4,
paragraff 4.23 yr adroddiad.

Dywedodd Aelod y dylai’r Cyngor lobio Llywodraeth Cymru am lefel uwch o gefnogaeth
ariannol i'r Cynllun, oherwydd er bod hyn yn ddigonol mewn blynyddoedd a fu, nid
dyna’r achos bellach, a bod diffyg rhwng y swm a ddarparwyd yn y setliad a swmy
Gostyngiad mewn Treth Cyngor a roddwyd.

Cadarnhaodd y Rheolwr Grwp — Cynllunio Ariannol a Rheoli’r Gyllideb bod yr arian a
dderbyniwyd gan Lywodraeth Cymru ledled Cymru mewn gwirionedd yr un faint &'r hyn
ddarparwyr mewn blynyddoedd blaenorol. Roedd y diffyg wedi cael mwy o effaith dros y
blynyddoedd o ganlyniad i godiadau yn Nhreth y Cyngor.

PENDERFYNWYD: Bod y Cyngor:-

(1) Yn nodi Rheoliadau Cynlluniau Gostyngiadau’r Dreth
Gyngor a Gofynion Rhagnodedig (Cymru) 2013, a’r
rheoliadau a ddiwygiwyd 2014 hyd 2019.

(2) Yn mabwysiadu Cynllun Gostyngiadau’r Dreth Gyngor 2019
— 2020, fel y nodir hynny ym mharagraffau 4.18 i 4.23 yr
adroddiad.

| DDERBYN Y CWESTIYNAU DILYNOL WRTH:

Cwestiwn gan y Cynghorydd M C Voisey i’r Aelod Cabinet dros Addysg ac
Adfywio

Yng nghylch diwethaf y gyllideb, dyrannwyd arian ar gyfer Gwyl Ddysgu, ac i gymryd lle’r
grant Gwisg Ysgol a dynnwyd gan Lywodraeth Cymru dan arweiniad Llafur. Rwy’n deall
bod yr wyl ddysgu wedi bod yn llwyddiant ac wedi’i hariannu’i hun, a bod y Cynulliad
wedi gwneud tro pedol ar y grant gwisg ysgol. Felly ni ddefnyddiwyd yr arian a gymrwyd
oddi ar drethdalwyr ym Mhen-y-bont fel y bwriadwyd. Allwch chi gadarnhau sut
ddefnyddiwyd yr arian, neu ble mae’r arian nawr?

Ymateb

Disgwylir i gyfanswm cost Gwyl Ddysgu 2018 i Gyngor Bwrdeistref Sirol Pen-y-bont ar
Ogwr fod oddeutu £12k. Caiff hwn ei ariannu o’r £65k ychwanegol a gymeradwywyd gan
y Cyngor i Wyl Ddysgu 2018 ar 28 Chwefror 2018 fel cost untro’n unig fel rhan o
Strategaeth Ariannol Tymor Canolog y Cyngor 2018-2019 i 2021-2022.

Trosglwyddwyd y £53k na chafodd ei wario i'r Gyllideb Gorfforaethol yng Nghyfnod 9. Ar
gyfer 2018-2019, defnyddir hwn i sefydlu unrhyw arian wrth gefn sydd ei angen ar
ddiwedd y flwyddyn ar gyfer costau untro na’u rhagwelir yn 2019-2020. Ar gyfer 2019-
2020, bydd yn cyfrannu at y gyllideb costau corfforaethol i ymdrin ag unrhyw gostau na
ellir eu hosgoi yn y flwyddyn honno.

O ran yr arian a ddyrannwyd i gymryd lle Grant Gwisg Ysgol Llywodraeth Cymru, mae
hwnnw hefyd wedi’i adfachu’n gorfforaethol a bydd hefyd yn cael ei ddefnyddio i sefydlu
arian wrth gefn ar ddiwedd y flwyddyn. Ar gyfer 2019-2020, mae’r swm hwn wedji’i
gynnwys yn y Strategaeth Ariannol Tymor Canolog fel darpar ostyngiad yn y gyllideb.”

Cwestiwn atodol gan y Cynghorydd M C Voisey (i'r Aelod Cabinet dros
Gymunedau)

A fyddai'r Cabinet yn ystyried defnyddio’r arian na chafodd ei wario fel yr amlinellwyd
uchod, i gadw rhai cyfleusterau cyhoeddus o fewn y Fwrdeistref Sirol ar agor, sef rhai
sydd naill ai wedi’u cau neu sy’'n debygol o gael eu cau.

Ymateb

Nid yw hynny’n bosibl gan fod yr arian hwn bellach wedi cael ei ddyrannu i’r
Gyfarwyddiaeth Addysg a Chefnogi Teuluoedd er mwyn negyddu gorwariant o fewn y
Gyfarwyddiaeth honno yn ystod y flwyddyn ariannol bresennol. Ychwanegodd y Prif
Weithredwr Dros Dro bod unrhyw danwariant sy’n digwydd mewn unrhyw
Gyfarwyddiaeth mewn blwyddyn ariannol fel rheol yn cael ei roi i gyllideb Gorfforaethol y
Cyngor ar gyfer y flwyddyn ariannol ddilynol, yn hytrach na chael ei ail-ddyrannu i’r
Gyfarwyddiaeth lle digwyddodd y tanwario yn y lle cyntaf.

Cwestiwn gan y Cynghorydd T Thomas i’r Aelod Cabinet dros Gymunedau

Gan fod cynnig yn galw am i’r Fwrdeistref Sirol fynd yn ‘ddi-blastig’ ym mis Gorffennaf
2018, a wnaiff yr Aelod Cabinet egluro pa gynnydd y mae’r awdurdod hwn wedi’i wneud
wrth leihau ei ddefnydd plastig na ellir ei ailgylchu 6 mis ymlaen o’r cynnig gwreiddiol?

Ymateb

Gwnaed y cynnig di-blastig y cyfeirir ato yn Ebrill 2018, ond ni chafodd ei gymeradwyo
ar y pryd; fodd bynnag, cyfeiriwyd y cynnig i gael ei ystyried mewn cyfarfod o Bwyllgor
Trosolwg a Chraffu 3 yng Ngorffennaf 2018.

Ers hynny, rydym wedi cymryd camau positif at annog lleihad yn y defnydd o blastig a
gwastraff pecynnu arall. Mewn cydweithrediad & Chadwch Gymru’n Daclus a Chyngor
Tref Porthcawl (gan obeithio y bydd yr holl gynghorau tref yn dilyn), rydym yn ariannu
ymgyrch addysg gydag ysgolion y fwrdeistref. Mae’r ymgyrch yn cynnwys “her cinio
diwastraff’ i blant ysgol a rhieni, a’r syniad yw cael cinio sy’n osgoi defnyddio pecynnau
plastig a ddefnyddir unwaith yn unig, gyda diodydd mewn poteli y gellir eu hail-lenwi a
bwyd mewn bocs Tupperware priodol y gellir eto ei ail-ddefnyddio. Mae’r rhaglen

ymgysylltu hon hefyd yn annog busnesau lleol i wastraffu llai, osgoi plastig a ddefnyddir
unwaith lle bo hynny’n ymarferol, a rhoi sticer yn eu ffenestri i ddangos eu bod yn
cefnogi’'r fenter amgylcheddol hon.

Mae’'n amlwg y byddai angen dipyn o adnoddau i ddadansoddi’n llawn holl drafodion
caffael yr awdurdod sy’n golygu prynu eitem blastig a ddefnyddir unwaith yn unig, neu
eitemau gyda chydrannau plastig a ddefnyddir unwaith yn unig ac i weld a fyddai modd
canfod eitemau mwy cyfeillgar i'r amgylchedd a rhai fyddai'n ddilys yn economaidd yn
lle’r hyn a ddefnyddir ar hyn o bryd. O gofio’r pwysau ariannol presennol, nid ydym wedi
gallu dilyn hyn ymhellach. Fodd bynnag, rydym wedi cymryd camau syml yn y mwyafrif
o’r adrannau o fewn amgylchedd swyddfeydd y Cyngor. Nid ydynt yn prynu cwpanau
neu lwyau plastig bellach, na phecynnau llaeth, a defnyddir coffi, llaeth a siwgr rhydd
mewn cyfarfodydd lle mae’n rhaid cael lluniaeth. Ar noson cyfrif pleidleisiau etholiadau,
defnyddiwyd pecynnau llaeth yn y gorffennol, ond defnyddir cartonau/poteli mawr o laeth
nawr, a llwyau sbatwla pren. Er bod osgoi defnyddio plastig diangen yn rhywbeth i'w
gymeradwyo, ynghyd ag ail-ddefnyddio eitemau, mae’n bwysig nad ydym yn difrio
plastig fel deunydd, a’n bod yn gwneud penderfyniadau doeth. Mae defnyddio pecynnau
plastig i gadw bwyd yn ffres yn gallu arwain at fanteision amgylcheddol sylweddol. Un
enghraifft yw'r defnydd o becynnau llaeth hir oes; mewn amgylchedd o ddefnydd
anghyson ac amrywiol, gallai’r rhain fod yn fwy cyfeillgar i'r amgylchedd nag agor
cynwysyddion mwy o faint ac wedyn gwastraffu llawer iawn o laeth ffres. Yr hyn sy’n
hanfodol bwysig yw defnyddio plastig yn ddoeth pan ellid cyfiawnhau ei ddefnyddio,
ynghyd &'i ail-gylchu’n ddoeth, er mwyn sicrhau nad yw’n dod yn rhan o broblem llygru’r
moroedd.

Mae Cyngor Pen-y-bont ar Ogwr yn parhau i fod ar flaen y gad pan ddaw’n fater o
ailgylchu plastig yng Nghymru; mae’n casglu plastig drwy’r gwasanaeth ail-gylchu
wythnosol sef 2109 tunnell o blastig bob blwyddyn o’r stepen drws. Lle na ellir ail-gylchu
deunyddiau plastig wrth y stepen drws fel plastig caled (h.y. dodrefn yr ardd, teganau
plant), darperir canolfannau ail-gylchu ar safleoedd y Canolfannau Ail-gylchu
Cymunedol. Mae hynny’n golygu bod 1197 tunnell bellach o blastig y flwyddyn yn cael ei
ail-gylchu.”

Cwestiwn atodol gan y Cynghorydd T Thomas i’'r Aelod Cabinet dros Gymunedau
Mae’n dda gen i nodi’r prosiect peilot uchod gyda Cadwch Gymru’n Daclus a Chyngor
Tref Porthcawl, gyda’r nod o leihau’r defnydd o blastig a gwastraff pecynnu arall, yn
enwedig mewn ysgolion. Sut ellid sicrhau bod Aelodau’n cael y wybodaeth ddiweddaraf
am ddatblygiadau ynghylch prosiectau fel hyn, ac unrhyw brosiectau yn y dyfodol sydd
a’r un nodau ac amcanion?

Ymateb
Drwy adroddiadau gaiff eu cyflwyno i'r Cabinet (mae holl Aelodau nawr yn derbyn copi
electronig o’r agenda/adroddiadau i'r cyfarfod hwn) neu drwy ofyn iddo e’'n bersonol.

Ychwanegodd yr Aelod Cabinet dros Addysg ac Adfywio, bod croeso hefyd i unrhyw
Aelod ymweld ag ysgolion gydag ef, i weld yn uniongyrchol y gwaith rhagorol a wnaed
ganddynt yn nhermau ail-gylchu. Ychwanegodd ymhellach mai’'r Ysgolion Cynradd sy’n
arwain y ffordd yn hyn o beth.

Ail Gwestiwn atodol gan y Cynghorydd K Watts i’r Aelod Cabinet dros
Gymunedau

Rwy’n falch clywed gan y Dirprwy Arweinydd a’r Aelod Cabinet dros Gymunedau am y
gwaith da sy’n cael ei wneud gan ein Harwyr Sbwriel a’n timau Glanhau Strydoedd.
Fodd bynnag, rwyf wedi sylwi bod llawer o sbwriel yn cael ei ollwng mewn cloddiau, yny
glaswellt ar hyd ochrau ffyrdd ac ar briffyrdd ledled ein Bwrdeistref Sirol. Pa waith sy’'n
cael ei wneud i rwystro hynny rhag digwydd yn y mannau hynny, yn enwedig y ffyrdd
sy’n cysylltu ein prif drefi.

Ymateb
Gwnaf drafod hyn ar 6l y cyfarfod gyda Swyddogion yn ein timau Gorfodi Sbwriel.

Cwestiwn gan y Cynghorydd A Hussain i’r Aelod Cabinet dros Wasanaethau
Cymdeithasol a Chymorth Cynnar

Yn draddodiadol, dylai awdurdodau lleol fod & chyllideb i brynu offer cynorthwyol os
mae’n cefnogi rhywun i fyw bywyd annibynnol a llawn. Byddem yn dymuno gweld hyn yn
parhau. Mewn nifer o awdurdodau, rydym ni'n clywed am ryw fath o brawf modd
anffurfiol lle mae’r person sy’n asesu yn ceisio canfod a allai rhywun dalu am yr offer eu
hunain. Mae hyn yn llawn anawsterau, ac rwy’n gobeithio na fydd Cyngor Bwrdeistref
Sirol Pen-y-bont ar Ogwr yn ceisio gwneud hyn.

A all yr Aelod Cabinet roi gwybod i'r Cyngor sut mae’r Gwasanaeth Teleofal yn cael ei
ddarparu i breswylwyr yn y Sir a faint fydd yr arbedion tybiedig i'r Cyngor?

Ymateb

Mae Teleofal yn defnyddio technoleg fel ffordd o reoli risgiau i annibyniaeth, i fonitro ac
ymateb i argyfyngau wrth iddynt ddigwydd, ac i gefnogi newidiadau i ffordd o fyw dros
amser. Bwriedir i'r Gwasanaeth Teleofal gynnal a chynyddu annibyniaeth unigolion yn
eu cartrefi fel nad ydynt yn dibynnu cymaint ar wasanaethau. Mae hyn yn cefnogi
blaenoriaeth gorfforaethol y Cyngor o helpu pobl i fod yn fwy hunangynhaliol a defnyddio
adnoddau’n fwy medrus. Mae’r gwasanaeth hwn hefyd yn cynorthwyo pobl wrth iddynt
adael yr yshyty.

Mae Teleofal yn defnyddio technoleg ddiwifr sy’n cysylltu synwyryddion Teleofal drwy
uned larwm gymunedol yn y ty & chanolfan fonitro ganolog. Mae’r synwyryddion hyn yn
gallu anfon neges i'r ganolfan fonitro, heb fod angen i'r defnyddiwr alw am gymorth,
drwy bwyso botwm ar fwclis. Mae'r ystod o synwyryddion Teleofal medrus ac
anymwthiol yn cynnwys synwyryddion gyda’n gweithio’n ddiwifr gan gynnwys
synwyryddion mwg, llifogydd, tymereddau eithafol, cwympiadau a faint o amser a dreulir
mewn cadair/gwely. Mae’r rhain i gyd yn gweithio o fewn y cartref ac yn cynnig ffordd
gynhwysfawr o reoli risg i berson iechyd ac amgylchedd y cartref, 24 awr y dydd, 7 dydd
yr wythnos.

Mae offer Teleofal wedi dod yn rhan o’r ystod eang o wasanaethau offer yn y gymuned
sydd bellach ar gael. Mae Teleofal yn helpu:

Cynyddu annibyniaeth a dewis i ddefnyddwyr y gwasanaeth

Rhoi cymorth, seibiant a thawelwch meddwl effeithiol i ofalwyr

Cynyddu’r capasiti ar gyfer cadw pobl yn eu cartrefi

Cymorth i reoli risg yn y cartref

Rhwystro rhai rhag gorfod mynd i ysbyty a helpu eraill i adael ysbyty’n brydlon
Gohirio’r amser y bydd yn rhaid defnyddio gwasanaethau gofal preswyl neu ofal
nyrsio

. Cefnogi gwasanaethau Gofal Tymor Byr a Gofal yn y Cartref

Roedd Llywodraeth Cynulliad Cymru ynghynt wedi rhoi blaenoriaeth i ddatblygiad
gwasanaethau Teleofal ledled Cymru. Roedd y Papur Gwasanaethau Cymdeithasol
‘Strategaeth ar gyfer Gwasanaethau Cymdeithasol yng Nghymru dros y degawd nesaf:
Bywydau Bodlon, Cymunedau Cefnogol’ 2006 yn argymell datblygu gwasanaethau
Teleofal yn benodol er mwyn hyrwyddo annibyniaeth a chefnogi mwy o ofal yn y cartref
na gofal preswyl. Yn 2008, gosododd Pen-y-bont ar Ogwr darged anffurfiol o 500 o
ddefnyddwyr newydd erbyn Mawrth 2019. Yn 2019, 10 mlynedd yn ddiweddarach, mae
gennym 2634 o unigolion sy’n defnyddio gwasanaethau Teleofal.

273.

Mae Tim Ymateb Symudol yn rhywbeth arall sy’n gwella’r gwasanaeth a gynigir. Hyd y
gwyddom, Pen-y-bont oedd y Cyngor cyntaf yng Nghymru i gysylltu tim o'r fath gyda
Teleofal. Mae’r tim hwn wedi’i gofrestru i ddarparu gofal personol ac mae’n gallu darparu
cymorth cyflym i ddefnyddwyr gwasanaeth Teleofal. Mae’ tim yn darparu gwasanaeth 24
awr, saith diwrnod yr wythnos, gan ddefnyddio cerbyd dyletswydd a ffén symudol, ac yn
cynnig cymorth cyflym drwy ymateb i alwadau drwy ganolfan larwm cymunedol.

Mae Cyngor Bwrdeistref Sirol Pen-y-bont ar Ogwr wedi ymrwymo'n llawn at gynyddu’r
defnydd o’r Gwasanaeth Teleofal; mae’n ystyried mai dyma un o’r ffyrdd allweddol o
gefnogi pobl i deimlo’n fwy hyderus ac aros yn eu cartrefi yn hirach. Mae’r Tim Ymateb
Symudol yn rhoi sicrwydd pellach i’r rheiny sydd ei angen, neu’r sawl sydd heb deulu i
ymateb i argyfwng all ddigwydd yn y cartref. Mae’r gwasanaeth wedi mwy na dyblu yn y
5 mlynedd diwethaf, gyda dros 2,400 o unigolion bellach yn derbyn y gwasanaeth. Ar
hyn o bryd, mae gennym gyllideb o £380k i ariannu offer Teleofal, ei osod, ei gynnal a’i
gadw a'i fonitro, ac nid oes unrhyw gynigion o fewn y Strategaeth Ariannol Tymor
Canolig i dorri’r gyllideb hon.

Caiff yr holl ffioedd ar gyfer ymateb symudol eu cyfrifo yn unol & Deddf Gwasanaethau
Cymdeithasol a Llesiant (Cymru) 2014 (Codi Ffioedd ac Asesiadau Ariannol); ar hyn o
bryd, ni fydd yr un person yn talu mwy na £80 yr wythnos am wasanaeth gofal nad
ydyw’n wasanaeth preswyl. Felly, bydd unigolion gyda llai o incwm gwario yn derbyn
gwasanaethau am gost is, neu hyd yn oed am ddim, sy’n debyg i ffioedd am
wasanaethau cymdeithasol eraill.

Yn unol & chytundebau unigol, cyflwynir ffioedd yn ystod 2019 am offer sydd wedi’i golli
neu offer newydd i gymryd lle hen offer; dyma un o’r cynigion a nodir yn 2019/20 i
gynhyrchu mwy o incwm. Rhagwelir y bydd hyn yn cynyddu incwm o £150k yn ystod
2019/20.

Cwestiwn atodol gan y Cynghorydd Altaf Hussain i’r Aelod Cabinet dros
Wasanaethau Cymdeithasol a Chymorth Cynnar

Profwyd yn genedlaethol bod technoleg byw a chymorth yn gwella canlyniadau ac yn
lleihau costau gofal cymdeithasol. A allai’r Aelod Cabinet hysbysu’r Cyngor o unrhyw
dystiolaeth i ddangos bod angen llai o ofal ar ein cleientiaid, ac o’r arbedion a sicrhaodd
y cyngor ers dechrau defnyddio’r dechnoleg yn 2008. Hefyd, o ystyried y manteision a’r
arbedion — pam na allwn ni ddarparu’r dechnoleg hon yn rhad ac am ddim i holl drigolion
haeddiannol ein Sir?

Ymateb
Byddwn yn ymchwilio’r ateb i’r cwestiwn hwn a chaiff yr ateb hwnnw i roi tu allan i’'r
cyfarfod.

Ychwanegodd yr Arweinydd bod tua 2,500 o drigolion yn derbyn Teleofal o’r Cyngor, a
bod hyn yn eu helpu’n fawr i gynnal eu hannibyniaeth yn eu cartrefi.

Ychwanegodd y Cyfarwyddwr Corfforaethol — Gwasanaethau Cymdeithasol a Llesiant,
bod mwy o bobl yn agored i niwed yn byw gartref ar hyn o bryd ac y byddent yn'y
gorffennol wedi bod yn byw mewn gofal preswyl, gan gynnwys rhai o’r achosion mwyaf
cymhleth, oedd yn hanesyddol wedi rhoi pwysau enfawr ar yr Awdurdod a’i bartneriaid.
Mae rhai o’r achosion hyn yn gymhleth iawn eu natur. Adleisiodd sylwadau’r Arweinydd,
gan nodi bod Teleofal yn wasanaeth cefnogi amhrisiadwy sy’n helpu i atal unigolion rhag
mynd i sefydliad gofal hirdymor.

MATERION BRYS

Nid oedd unrhyw faterion brys.

274. GWAHARDD Y CYHOEDD

PENDERFYNWYD: O dan Adran 100A (4) o Ddeddf Llywodraeth Leol 1972 fel y'i
diwygiwyd gan Orchymyn Llywodraeth Leol (Mynediad at
Wybodaeth) (Amrywiad) (Cymru) 2007, y dylid gwahardd y
cyhoedd o’r cyfarfod yn ystod ystyriaeth o’r eitem fusnes
ganlynol gan ei bod yn cynnwys gwybodaeth eithriedig fel y
diffinnir ym Mharagraff 12 o Ran 4 a Pharagraff 21 o Ran 5
Atodlen 12A o Ddeddf Llywodraeth Leol 1972, fel y’i
diwygiwyd gan Orchymyn Llywodraeth Leol (Mynediad at
Wybodaeth) (Amrywiad) (Cymru) 2007.

Yn dilyn gweithrediad prawf lles y cyhoedd wrth ystyried yr
eitem hon, penderfynwyd, yn unol &'r Ddeddf y cyfeirir ati
uchod, ei bod yn cael ei hystyried yn breifat, a gwaharddwyd y
cyhoedd o’r cyfarfod gan y byddai’n golygu datgelu gwybodaeth
iddynt sydd wedyi’i heithrio o’r natur a nodwyd uchod.

275. CYMERADWYAETH COENODION WEDI'U HEITHRIO

PENDERFYNWYD: Y dylid cymeradwyo Cofnodion wedi’'u Heithrio cyfarfod y Cyngor
ar 19 Rhagfyr 2019, fel cofnod gwir a chywir.

Daeth y cyfarfod i ben am 16:40

